MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 11


Il-Ħamis, 19 ta’ Settembru 2013

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fid-9:00a.m.

L‑Onor. Jason Azzopardi ippresjeda.


PREŻENTI

Is‑Segretarju Parlamentari għall‑Ġustizzja, l‑Onor. Owen Bonnici, l‑Onor. Chris Agius, l‑Onor. Luciano Busuttil (sostitut), l‑Onor. Justyne Caruana, l‑Onor. Kristy Debono u l‑Onor. Beppe Fenech Adami (sostitut) kienu preżenti.

Preżenti wkoll kien hemm is-Sur Anthony Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 10 li saret fis-16 ta’ Settembru, 2013 ġew konfermati.
 

PERMESS LILL‑MEDIA

Il‑membri tal-media li kienu preżenti ingħataw permess, kif kien diġà ġie maqbul f’laqgħa preċedenti, sabiex jidħlu jieħdu filmati u ritratti tal-ewwel ftit minuti ta’ kull xhud ġdid.  



KORRISPONDENZA

Iċ-Chairman informa li l-Kumitat li l-Enemalta kienu bagħtu r-risposti għad-domandi mqajma minn xi Membri tal-Kumitat f’Laqgħa Nru. 8 tat-30 ta’ Awwissu 2013 (Dok. 22)

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Fid-9:04a.m. l-Inġinier Karl Camilleri ġie msejjaħ fil-Kamra sabiex jagħti x-xiehda tiegħu u ngħata l-ġurament. 

Waqt is-smiegħ tax-xiehda tiegħu, l-Inġinier Karl Camilleri ġie mitlub mill-Kumitat sabiex jipprovdi kopja tan-notamenti li għandu hu dwar l-istanza fejn il-Fuel Procurement Committee kellu jiltaqa’ b’urġenza l-għada li sar awarding ta’ tender.

L-Inġinier Camilleri ippreżenta lill-Kumitat kopja tal-ittra tar-riżenja tiegħu minn CEO tal-Enemalta datata l-1 ta’ Novembru 2011 (Dok. 23)

Fil-11:57a.m. l-Inġinier Karl Camilleri spiċċa jagħti x-xiehda tiegħu.  L-Onor. Owen Bonnici informa lix-xhud li peress li huwa kien Chief Executive Officer għal ħafna mill-perjodu li jkopri r-Rapport tal-Awditur Ġenerali, kien se jkun hemm il-bżonn li jerġa’ jiġi mgħajjat sabiex jixhed quddiem il-Kumitat.

Fil-11.58a.m. iċ-Chairman aġġorna l‑Kumitat għal nhar il-Ġimgħa, 20 ta’ Settembru 2013 fil-5:00p.m. b’din l‑aġenda:

1. Minuti; u 

2. Rapport tal‑Awditur Ġenerali – An Analysis of the Effectiveness of the Enemalta Corporation’s Fuel Procurement (Kont.)

meta għandhom jixhdu is-Sur Pippo Pandolfino u l-Inġinier Philip Borg.

